
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਬਹੁਤ ਛੇਤੀ ਮੁਲਕ ਵਿਚ ਅਮਨ ਕਾਇਮ ਹੋ ਗਿਆ |
ਆਪਣੇ ਮੁਲਕ ਵਿਚ ਅਮਨ ਹੋ ਜਾਣ ਤੇ ਉਸਨੇ ਹਿੰਦੁਸਤਾਨ ਪੁਰ ਚੜਾਈ ਕਰ ਦਿਤੀ। ਉਹਨਾਂ ਦਿਨਾਂ ਵਿਚ ਮੁਗ਼ਲ ਬਾਦਸ਼ਾਹ, ਮੁਹੰਮਦ ਸ਼ਾਹ ਰੰਗੀਲਾ ਹਿੰਦੁਸਤਾਨ ਦਾ ਬਰਾਏ-ਨਾਮ ਬਾਦਸ਼ਾਹ ਸੀ। ਮੁਗਲ ਹਕੂਮਤ ਕਾਫ਼ੀ ਕਮਜ਼ੋਰ ਹੋ ਗਈ ਸੀ। ਨਾਦਰ ਸ਼ਾਹ ਰਾਹ ਦੇ ਛੋਟੇ ਮੋਟੇ ਸੂਬਿਆਂ ਨੂੰ ਮਿਟੀ ਵਿਚ ਰੋਲਦਾ ਦਿਲੀ ਆ ਪੁਜਾ | ਰੰਗੀਲੇ ਬਾਦਸ਼ਾਹ ਵਿਚ ਇਨੀ ਹਿੰਮਤ ਕਿਥੇ, ਕਿ ਉਹ ਮੁਕਾਬਲੇ ਲਈ ਨਿਕਲਦਾ। ਉਹ ਬਹੁਤ ਸਾਰੇ ਤੋਹਫ਼ੇ ਲੈ ਕੇ ਨਾਦਰ ਸ਼ਾਹ ਦੀ ਸੇਵਾ ਵਿਚ ਸਮਝੌਤੇ ਦੀ ਬਿਨੈ ਲੈਕੇ ਹਾਜ਼ਰ ਹੋਇਆ। ਨਾਦਰ ਸ਼ਾਹ ਨੇ ਇਹ ਦਰਖਾਸਤ ਠੁਕਰਾ ਦਿਤੀ, ਕਿਉਂਕਿ ਇਕ ਵਾਰ ਮੁਹੰਮਦ ਸ਼ਾਹ ਨੇ ਨਾਦਰ ਸਬੰਧੀ ਨਫਰਤ ਭਰੇ ਸ਼ਬਦ ਕਹੇ ਸਨ।
ਨਾਦਰ ਸ਼ਾਹ ਦਾ ਖਿਆਲ ਸੀ, ਕਿ ਉਹ ਮੁਹੰਮਦ ਸ਼ਾਹ ਨੂੰ ਸਬਕ ਦੇਣ ਲਈ ਉਸਦੀ ਰਾਜਧਾਨੀ ਦੀ ਇਟ ਨਾਲ ਇਟ ਵਜਾ ਦੇਵੇ, ਇਨਾਂ ਸੋਚਾਂ ਵਿਚ ਹੀ ਉਹ ਡੁਬਿਆ ਸੀ, ਕਿ ਤੰਬੂ ਦੇ ਬਾਹਰੋਂ ਆਏ ਸ਼ੋਰ ਸ਼ਰਾਬੇ ਨੇ ਉਸਦੀ ਲੜੀ ਤੋੜ ਦਿਤੀ। ਪੁਛਣ ਤੇ ਪਤਾ ਲਗਾ, ਕਿ ਮੁਗਲ ਬਾਦਸ਼ਾਹ ਨੇ ਆਪਣੀ ਦਰਖਾਸਤ ਮੂਜਬ ਇਕ ਹਾਥੀ, ਕੁਝ ਘੋੜੇ, ਪੰਜਾਹ ਗੁਲਾਮ ਤੇ ਬਹੁਤ ਸਾਰੀਆਂ ਖੂਬਸੂਰਤ ਨੌਜਵਾਨ ਕੁੜੀਆਂ ਤੋਹਫੇ ਦੇ ਤੌਰ ਤੇ ਭੇਜ ਦਿੱਤੀਆਂ ਹਨ। ਉਸਦਾ ਖਿਆਲ ਸੀ, ਕਿ ਰਾਤ ਕਾਫੀ ਲੰਘ ਗਈ ਹੈ, ਤੇ ਇਨਾਂ ਚੀਜ਼ਾਂ ਨੂੰ। ਸਵੇਰੇ ਵੇਖੇ, ਪਰ ਨੌਜਵਾਨ ਕੁੜੀਆਂ, ਤੇ ਉਹ ਵੀ ਹਿੰਦੁਸਤਾਨੀ ਮੁਗਲ ਯੁਵਤੀਆਂ? ਉਸ ਦੇ ਮੂੰਹ ਚ ਪਾਣੀ ਭਰ ਆਇਆ, ਤੇ ਉਹ ਵਧੇਰੇ ਇੰਤਜ਼ਾਰ ਨਾ ਕਰ ਸਕਿਆ
ਉਸਨੂੰ ਪਹਿਲੀ ਨਜ਼ਰੇ ਵੇਖਣ ਤੇ ਹੀ ਯਕੀਨ ਹੋ ਗਿਆ ਸੀ,ਹਿੰਦੀ ਤੀਵੀਂਆਂ ਕਹਿਣ ਸੁਣਨ ਤੋਂ ਵਧੇਰੇ ਖੂਬਸੂਰਤ ਹਨ। ਇਨ੍ਹਾਂ ਚੋਂ ਇਕ ਤੋਂ ਇਕ ਵਧ ਹੁਸੀਨ ਸੀ। ਪਰ ਨਾਦਰ ਦੀਆਂ

